
	1. «Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է երկարաձգել Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման (այսուհետ՝ Որոշում) 1-ին հավելվածի 3-րդ կետի 24-րդ և 47-րդ ենթակետերով նախատեսված քաղաքացիների տարկետման ժամկետները: Այս առումով հարկ ենք համարում անդրադառնալ հետևյալ կարգավորումներին: Այսպես.
	Որոշման 1-ին հավելվածի 3-րդ կետի 24-րդ ենթակետով նախատեսված քաղաքացուն տրվել էր տարկետում՝ ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետին համապատասխան՝ համալսարանների ակադեմիական ընդհանուր (Academic Ranking of World Universities) ցանկի առաջին հինգ տասնյակում ընդգրկված հաստատությունում դիմորդ հանդիսանալու համար՝ պայմանով, որ նրան տրված տարկետումը ուժի մեջ է մտնելու մինչև 2021 թվականի հուլիսի 26-ը ներառյալ իր զինվորական հաշվառման վայրի զինվորական կոմիսարիատ ներկայացված՝ համապատասխան կրթական ծրագրով ուսումնառության ընդունվելու (հրամանագրվելու) վերաբերյալ ուսումնական հաստատության կողմից տրված տեղեկանքի հիման վրա (իսկ ընդունելության ավելի ուշ ժամկետների դեպքում՝ տվյալ բուհից տեղեկանք ընդունվելու ժամկետների մասին) և եթե մինչև 2021 թվականի հուլիսի 26-ը ներառյալ նշված քաղաքացին իր զինվորական հաշվառման վայրի զինվորական կոմիսարիատ չներկայացներ համապատասխան կրթական ծրագրով ուսումնառության ընդունվելու (հրամանագրվելու, կամ ընդունելությունն ավելի ուշ լինելու) վերաբերյալ ուսումնական հաստատության կողմից տրված տեղեկանք, ապա նա համարվելու էր սույն որոշման շրջանակներում տարկետման իրավունք չունեցող և ենթակա պարտադիր զինվորական ծառայության՝ հայտարարված 2021 թվականի ամառային զորակոչի ընթացքում: Նշված քաղաքացու կողմից ներկայացված տեղեկանքների համաձայն՝ նա պայմանականորեն է ընդունվել նշված համալսարանը չինարենի իմացությունը Ցինխուա համալսարանի պահանջներին չհամապատասխանելու պատճառով և դրա հետևանքով նա 2021 թվականի սեպտեմբերից մինչև 2022 թվականի հուլիս ամիսը սովորել է մեկ այլ՝ Քեփիթլ Նորմալ համալսարանում, որը ներառված չէ ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետին համապատասխան՝ համալսարանների ակադեմիական ընդհանուր (Academic Ranking of World Universities) ցանկի առաջին հինգ տասնյակում, ինչի մասին է վկայում նաև մեկ այլ, 2023 թվականի սեպտեմբերի 7-ին Ցինխուա համալսարանի կողմից տրված տեղեկանքը, համաձայն որի նա 2022 թվականի օգոստոս ամսից է ուսուցանել՝ Որոշման 1-ին հավելվածի 3-րդ կետի 24-րդ ենթակետում նշված համալսարանում: Ուստի ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետի հիմքով նրան 2021 թվականին տարկետման տրամադրումը խնդրահարույց է և լրացուցիչ պարզաբանման կարիք ունի: 
	Վերոնշյալ կարգավորումները հաշվի առնելով, գտնում ենք, որ նշված քաղաքացու տարկետման ժամկետի երկարաձգումը նույնպես խնդրահարույց է և ունի լրացուցիչ հիմնավորման կարիք:
	2. Որոշման 1-ին հավելվածի 3-րդ կետի 47-րդ ենթակետով նախատեսված քաղաքացու տարկետման ժամկետի երկարաձգման հետ կապված հայտնում ենք հետևյալը՝
	ՀՀ կառավարության 2018 թվականի ապրիլի 12-ի N 451-Ն որոշման հավելվածի 11-րդ կետի համաձայն՝ ստացած տարկետման ժամկետի ընթացքում յուրաքանչյուր տարվա մինչև հոկտեմբերի 30-ը քաղաքացին կամ նրա օրինական ներկայացուցիչը կամ նրա կողմից լիազորված անձը քաղաքացու զինվորական հաշվառումն իրականացրած ստորաբաժանում են ներկայացնում համապատասխան ուսումնական հաստատության կողմից տրված տեղեկանքը` հաջորդ կուրս փոխադրվելու վերաբերյալ: Նշված քաղաքացու կողմից ներկայացված փաստաթղթերից պարզ է դառնում, որ նա 2022 թվականի գարնանային կիսամյակից մինչև 2022 թվականի աշնանային կիսամյակը գտնվել է ուսանողական արձակուրդում:  
	ՀՀ կառավարության 2018 թվականի ապրիլի 12-ի N 451-Ն որոշման հավելվածի 12-րդ կետի համաձայն՝ տրված տարկետման ժամկետի ընթացքում ուսումնառությունը դադարեցվելու, ինչպես նաև սույն կարգի 11-րդ կետով նախատեսված փաստաթղթերը սահմանված ժամկետում չներկայացվելու դեպքերում Հայաստանի Հանրապետության պաշտպանության բնագավառի պետական լիազոր մարմինը հոկտեմբերի 30-ից սկսած 15-օրյա ժամկետում այդ մասին տեղեկացնում է Հայաստանի Հանրապետության կրթության և գիտության բնագավառի պետական լիազոր մարմնին` ներկայացնելով քաղաքացու տվյալները, որի հիման վրա մեկամսյա ժամկետում Հայաստանի Հանրապետության կրթության և գիտության բնագավառի պետական լիազոր մարմինը Հայաստանի Հանրապետության կառավարություն է ներկայացնում քաղաքացուն տրված տարկետումը դադարեցնելու մասին Հայաստանի Հանրապետության կառավարության որոշման նախագիծ, որի ընդունումից հետո քաղաքացին կորցնում է տարկետման իրավունքը և ենթակա է պարտադիր զինվորական ծառայության զորակոչի՝ օրենքով սահմանված կարգով:
ՀՀ կառավարության 2018 թվականի ապրիլի 12-ի N 451-Ն որոշման հավելվածի 16-րդ կետի համաձայն՝ սույն կարգի համաձայն համապատասխան կրթական ծրագրով քաղաքացուն տրված տարկետման ժամկետը կարող է երկարաձգվել Հայաստանի Հանրապետության կառավարության որոշմամբ` համաճարակով կամ այլ արտակարգ իրավիճակով (տարերային աղետների, տեխնոլոգիական վթարների, համաճարակների, դժբախտ պատահարների, հրդեհների և արտակարգ բնույթ կրող այլ դեպքեր) պայմանավորված քաղաքացու ուսումնառության ավարտի ժամկետը երկարաձգելու վերաբերյալ համապատասխան ուսումնական հաստատության կողմից տրված տեղեկանքի հիման վրա, ինչպես նաև այն դեպքերում, երբ քաղաքացու դիմումում նախապես նշված ժամկետի հիման վրա պարտադիր զինվորական ծառայության զորակոչից տարկետում տրամադրելու որոշման մեջ նշված ուսումնառության ժամկետը չի համապատասխանում քաղաքացու փաստացի ուսումնառության ժամկետին սակայն ոչ ավելի, քան սույն կարգի 10-րդ կետում սահմանված տարիքը լրանալու օրը:
Վերոգրյալից պարզ է դառնում, որ համաճարակով պայմանավորված տարկետման ժամկետը կարող է երկարաձգվել, եթե դրա պատճառով երկարաձգվել է ուսումնառության ժամկետը, մինչդեռ նշված քաղաքացու կողմից ներկայացված տարկետման դիմումի համաձայն նրա՝ ուսանողական արձակուրդ վերցնելը պայմանավորված է եղել այն հանգամանքով, որ նա չի կարողացել ժամանակին վճարել ուսման վարձը և հավելյալ ծախսերը, ինչի հետևանքով էլ համալսարանը թույլ չի տվել նրան շարունակել ուսումը և նա վերցրել է երկու կիսամյակով ուսանողական արձակուրդ, ուստի ներկայացված քաղաքացու տարկետման իրավունքը պետք է դադարեցվեր ՀՀ կառավարության 2018 թվականի ապրիլի 12-ի N 451-Ն որոշման պահանջներին համապատասխան չդադարեցնելը լրացուցիչ հիմնավորման կարիք ունի: 
Վերոգրյալը հաշվի առնելով գտնում ենք, որ նշված քաղաքացու տարկետման ժամկետի երկարաձգումը խնդրահարույց է ՀՀ կառավարության 2018 թվականի ապրիլի 12-ի N 451-Ն որոշման հավելվածի 11-րդ, 12-րդ և 16-րդ կետերի տեսանկյունից:
1. Հայաստանի Հանրապետության կառավարության 2019 թվականի հուլիսի 18-ի N 912-Ա որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի նախաբանում «16-րդ կետ» բառերն անհրաժեշտ է փոխարինել «16-րդ կետով» բառերով:
	Չի ընդունվել
Քաղաքացին ՀՀ կառավարության 2018 թվականի ապրիլի 12-ի N 451-Ն որոշմամբ  սահմանված կարգի 9.1-ին կետով տարկետում ստացել է Ցինխուայի համալսարանում սովորելու համար: 
 Կապված չինական բուհերում ուսուցման կազմակերպման առանձնահատկություններով (կապված չինարեն լեզվի իմացության մասով) քաղաքացին չնարեն լեզվի ուսուցման կուրսը անցել է մեկա այլ համալսարանում՝  Քեփլիթ Նորմալ համալսարանում, հանդիսանալով Ցինխուա համալսարանի ուսանող: Վերը նշվածի վերաբերյալ առկա է նաև Ցինխուա համալսարանի կողմից տրված տեղեկանքը: 































Չի ընդունվել
ՀՀ պաշտպանության   նախարարության կողմից տրված գրության համաձայն Գագիկ Հրաչիկի Կլեկչյանը ՊՆ  Զ և ԶՀ ծառայության Լոռու մարզի տարածքային ստորաբաժանում 2021թ. ներկայացրել է տեղեկանք  համապտասխան բուհի ուսանող լինելու վերաբերյալ և 2022 և 2023թթ. հաջորդ կուրս տեղեափոխվելու վերաբերյալ համապատասխան տեղեկանքները: 

	2. ՀՀ պաշտպանության նախարարություն
	26.08.2024

	3. 
	N ՊՆ/510/9311-2024

	Դիտողություններ և առաջարկություններ չկան:

	Ընդունվել է



	4. ՀՀ վարչապետի աշխատակազմի վարչապետի աշխատակազմի պետաիրավական վարչություն
	27.09.2024

	5. 
	02/10.36/33116-2024

	Նախագծով առաջարկվում է Կարեն Սուրենի Ալեքսանյանի տարկետման ավարտի ժամկետ սահմանել 2026 թվականի ձմեռային զորակոչը՝ հաշվի առնելով համապատասխան ուսումնական հաստատության կողմից տրված տեղեկանքն առ այն, որ նշված քաղաքացու ուսումնառությունն ավարտվելու է 2026 թվականի հուլիսի 15-ին: Մինչդեռ, այն պայմաններում, երբ դեռևս 2026 թվականի ամառային զորակոչը հայտարարված չէ, հնարավոր չէ հստակ կանխորոշել անձի զորակոչի ենթակա լինելու ժամանակահատվածը: Այս առումով հարկ է նկատել, որ, օրինակ, Կառավարության 2020 թվականի ապրիլի 23-ի «Շարքային կազմի պարտադիր զինվորական ծառայության 2020 թվականի ամառային զորակոչ հայտարարելու և զորացրում կատարելու մասին» թիվ 593-Ն որոշմամբ զորակոչի ենթակա են եղել նաև այն քաղաքացիները, որոնց շարքային կազմի պարտադիր զինվորական ծառայության զորակոչից նախկինում տրված տարկետումը դադարում է մինչև 2020 թվականի հուլիսի 31-ը ներառյալ: Հետևաբար, բարձրացված խնդրին հնարավոր կլինի անդրադառնալ միայն այն ժամանակ, երբ Կառավարության համապատասխան որոշմամբ կհայտարարվի 2026 թվականի ամառային զորակոչի ենթակա քաղաքացիների շրջանակը: 	
	Ընդունվել է
Նախագիծը խմբագրվել է







	
